Образец бр.1

 План за спроведување

на проценка на влијание на регулативата

	Наслов на предлог законот:
	Предлог на Закон за дополнување на Законот за заштита на културното наследство


	Министерство:
	Министерство за култура

	Лице за контакт/одговорно лице:
	Магдалена Диковска, Раководител на Одделението за нормативни работи, тел.3240-532
Фросина Ѓоршовска, советник, тел. 3240-552

	Очекуван датум за усвојување на предлог законот:
	15. 7.2013 година

	Поврзаност со ЕУ директиви
	Нема


Дел 1: Почетна проценка на влијанието на регулативата и планирање на работата

(забелешка: овој дел е јавен и ќе се објави во Единствениот електронскиот регистар на прописи)

А. Почетна проценка на влијанието на регулативата

1. Кои се главните проблеми?  

Со Законот за заштита на културното наследство („Службен весник на Република Македонија“ бр.20/04, 115/07,  18/11, 148/11 и 23/11)  се утврдуваат видовите, категориите, идентификацијата, начините на ставање под заштита и другите инструменти на заштита на културното наследство, режимот на заштита и користењето на културното наследство, правата и должностите на имателите и ограничувањата на правото на сопственост на културното наследство во јавен интерес, организацијата, координацијата и надзорот, стручните звања и други прашања што се од значење за единството и функционирањето на системот за заштита на културното наследство во Република Македонија.

Со членот 10 од Законот за заштита на културното наследство („Службен весник на Република Македонија“ бр.20/04, 115/07,  18/11, 148/11 и 23/13), се уредува правото на сопственост на културното наследство, при што предмет на право на сопственост може да биде движно и недвижно културно наследство.

Во Законот за заштита на културното наследство нема правна основа Република Македонија да се стекне со право на сопственост на прогласено движно и недвижно културно наследство во случај кога по пат на тестамент или друг акт за наследување и се остава во сопственост одредено културно добро, кога тоа е дадено под услов за претходно исполнување на одредени барања-услови од завештателот.
Владата на Република Македонија на Сто и четириесетата седница одржана на 11.06.2013 година донесе Заклучок со кој го задолжи Министерството за култура во соработка со Министерството за правда, Управата за имотно-правни работи, Државното правобранителство на Република Македонија и Секретаријатот за законодавство, за третата наредна седница на Владата да подготви измени на Законот за заштита на културното наследство, во кој ќе се определи законски основ за стекнување на право на сопственост на имот прогласен за културно наследство.
Со цел за реализација на Заклучокот на Владата на Република Македонија и утврдување на случаите под кои Република Македонија може да се стекне со движно и недвижно културно наследство прогласено за културно наследство по пат на наследување, потребно е да се направат дополнувања во Законот за заштита на културното наследство во делот на одредбите со кои се регулира правото на сопственост на културното наследство.
2. Кои се можните решенија (опции)? Кои регулаторни или нерегулаторни мерки би можеле да се разгледаат?
Опција 1:  Не прави ништо. 
Опцијата “не прави ништо” која се користи како параметар за спoредба на трошоците и користите од останатите опции (baseline), при донесувањето на предложените дополнувања на Законот за заштита на културното наследство нема да се примени, заради потребата од пропишување нормативни основи со кои ќе се утврдат случаите под кои Република Македонија може да се стекне со движно и недвижно културно наследство прогласено за културно наследство по пат на тестаментално наследување. Доколку не се измени Законот за заштита на културното наследство, според сегашната законска регулатива, нема да може Република Македонија да добие право на сопственост на културно наследство, ако за тоа постојат услови, дури и да се минимални. Република Македонија неможе да прими подарок со оптоварување.
Опција 2: Регулаторно решение
Донесување на Закон за дополнување на Законот за заштита на културното наследство.
Со дополнувањето на Законот за заштита на културното наследство ќе се пропишат нормативни основи со кои ќе се уреди стекнувањето право на сопственост на културно наследство прогласено за културно наследство, во случај кога Република Македонија се стекнува со сопственост на движно и недвижно културно наследство по пат на тестаментално наследување во случаи кога стекнувањето на сопственоста е условено со исполнување на одредени услови од страна на Република Македонија.

Б. Планирање на потребната работа за проценка на влијанието на регулативата

1. Кои информации и податоци се веќе достапни? 
Владата на Република Македонија на Сто и четириесетата седница одржана на 11.06.2013 година донесе Заклучок со кој го задолжи Министерството за култруа во соработка со Министерството за правда, Управата за имотно-правни работи, Државното правобранителство на Република Македонија и Секретаријатот за законодавство, за третата наредна седница на Владата да подготви измени на Законот за заштита на културното наследство, во кој ќе се определи законски основ за стекнување на право на сопственост на имот прогласен за културно наследство.

2. Кои дополнителни информации и податоци треба да се соберат? 
Не се потребни дополнителни информации и  податоци.
3. Кој тип и ниво на проценка е потребно (Иницијална или Комплетна проценка на влијание на регулативата - принцип на пропорционална анализа)?
Потребна е Иницијална анализа на влијанието на регулативата.
4. Дали ќе се формира меѓуресорска работна група за спроведување на проценка на влијание на регулативата и кои институции ќе се вклучат?
За спроведување на проценка на влијание на регулативата нема да се формира меѓуресорска работна група, а ќе се направат консултации на состанок со претставници од надлежните органи, согласно со Заклучокот на Владата на Република Македонија.
Дел 2: Подетално планирање, вклучително со време и ресурси

(забелешка: овој дел е за интерна употреба на Владата на Република Македонија)

В. Временска рамка

1. Кога ќе започнат активностите за проценка на влијанијата на регулативата?
Активностите за проценка на влијанијата на регулативата се започнати.
2. Ако се планира вклучување на надворешни консултанти (на пример за аналитички студии, собирање на информации, итн.), која е временската рамка предвидена за процесот на набавка и договарање?
За спроведување на проценка на влијание на регулативата не се планира вклучување на надворешни консултанти.
3. Кога предлог законот и проценката на влијанието на регулативата ќе бидат поднесени до Генералниот секретаријат?
Предлогот на законот и проценката на влијанието на регулативата ќе бидат поднесени до Генералниот секретаријат најдоцна до 15.07.2013 година.
Г. Ресурси

1. Кои се планираните човечки и/или финансиски ресурси за спроведување на проценката на влијанието на регулативата и финализирање на предлог законот ? 
За споредување на проценка на влијанието на регулативата ќе бидат вклучени вработени во Министерството за култура.

Не се потребни дополнителни финансиски средства.

